

ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի 
N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
[bookmark: _GoBack]Հայաստանի Հանրապետության կառավարության որոշման նախագծի ընդունումը պայմանավորված է Երևան քաղաքի Մարշալ Բաղրամյան պողոտա 26/1 հասցեում գտնվող Հանրապետության նախագահի նստավայրի վարչական շենքին կից տեղակայված տաղավարի բրեզենտե ծածկը նորով փոխարինելու, ինչպես նաև Հանրապետության նախագահի աշխատակազմի կարիքների համար նոր տեխնիկական սարքավորումներ ձեռք բերելու անհրաժեշտությամբ:
Ընթացիկ իրավիճակը և խնդիրները.
Երևան քաղաքի Մարշալ Բաղրամյան պողոտա 26/1 հասցեում գտնվող Հանրապետության նախագահի նստավայրի վարչական շենքին կից տեղակայված տաղավարի բրեզենտե ծածկը, ինչպես նաև որոշակի տեխնիկական սարքավորումներ մաշված են, հաճախ նորոգվում են և լիարժեք չեն ծառայում իրենց նպատակներին: Որոշ սարքավորումներ երբեմն վարձակալվում են, կամ դրանց բացակայության պատճառով ձեռք են բերվում լրացուցիչ ծառայություններ:

Կարգավորման նպատակը և բնույթը. 
         Որոշման նախագծի ընդունման նպատակն է ՀՀ 2021 թվականի պետական բյուջեով հաստատված «Հանրապետության նախագահի լիազորությունների իրականացման ապահովում» ծրագրի «Հանրապետության նախագահի աշխատակազմի տեխնիկական հագեցվածության բարելավում» և «Հանրապետության նախագահի գործունեության և ներկայացուցչականության ապահովում» միջոցառումների միջև 20,000.0 հազ. դրամի չափով վերաբաշխում կատարելու միջոցով ֆինանսական միջոցներ ուղղել Երևան քաղաքի Մարշալ Բաղրամյան պողոտա 26/1 հասցեում գտնվող Հանրապետության նախագահի նստավայրի վարչական շենքին կից տեղակայված տաղավարի նոր բրեզենտե ծածկի և Հանրապետության նախագահի աշխատակազմի կարիքների համար տեխնիկական սարքավորումներ ձեռք բերելուն: 

Իրավական ակտի կիրարկման դեպքում ակնկալվող արդյունքը 
Որոշման ընդունման արդյունքում կբարելավվի Հանրապետության նախագահի աշխատակազմի տեխնիկական հագեցվածությունը, աշխատանքային պայմանները և կբարձրացվի աշխատանքի արդյունավետությունը:
 	Նախագծի մշակման գործընթացում ներգրավված ինստիտուտները և անձինք
Հանրապետության նախագահի աշխատակազմ: 

ՏԵՂԵԿԱՆՔ
ԼՐԱՑՈՒՑԻՉ ՖԻՆԱՆՍԱԿԱՆ ՄԻՋՈՑՆԵՐԻ ԱՆՀՐԱԺԵՇՏՈՒԹՅԱՆ ԵՎ ՆՇՎԱԾ ԳՈՒՄԱՐԻ ՉԱՓՈՎ ՖԻՆԱՆՍԱԿԱՆ ՄԻՋՈՑՆԵՐԻ ՎԵՐԱԿԱՆԳՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Որոշման նախագծի ընդունումը չի հանգեցնում ՀՀ պետական բյուջեից լրացուցիչ միջոցներ հատկացնելու անհրաժեշտության, քանի որ անհրաժեշտ ծախսերն ապահովելու նպատակով առաջարկվում է ՀՀ 2021 թվականի պետական բյուջեում կատարել վերաբաշխում և Հանրապետության Նախագահի աշխատակազմի պահպանման ընթացիկ ծախսերի գծով արտասահմանյան գործուղումների համար հատկացված միջոցների նվազեցման հաշվին 20,0 մլն դրամով ավելացնել կապիտալ ծախսերի գծով նախատեսված հատկացումները։ 
Նվազեցվող գումարի չափով ՀՀ պետական բյուջեի հաշվին ֆինանսական միջոցների վերականգնման անհրաժեշտությումը բացակայում է։ 



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի 
N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Հայաստանի Հանրապետության 2021 թվականի պետական բյուջեի մասին» օրենքում վերաբաշխում և փոփոխություն, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի առաջանում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի 
N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

««Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտության չկա:	 



